
foulager la pauureté des femmes & des filles Sau-
uages.

Helas mon Dieu! fi les excés, {i les fuperfluitez de
quelquez Dames de France s’employoient a cét cenure
fi fainct; quelle grande benediction feroient-elles
fondre fur leur famille? Quelle gloire en la face des
Anges, d’auoir recueilly le fang du [8] Fils de Dien,
pour I'appliquer a ces pauures infidelles? Se peut-il
faire que les biens de la terre nous touchent de plus
prés que la propre vie? Voila des Vierges tendres &
delicates, toutes preftes a ietter leur vie au hazard
fur les ondes de I'Ocean ; de venir chercher de petites
ames dans les rigueurs d'vn air bien plus froid que
1’air de la France; de fubir des trauaux qui étonnent
des hommes mefmes, & on ne trouuera point quel-
que braue Dame qui donne vn Paffeport a4 ces Ama-
zones du grand Dieu, leur dotant vne Maifon, pour
loiier & feruir fa diuine Maje{té en cét autre monde?
Ie ne f¢aurois me perfuader que noftre Seigneur n’en
difpofe quelqu'vne pour ce fujet.

Mais changeons de difcours, & déduifons briéue-
ment le peu que i’ay a dire pour cette année. Ie di-
uiferay [g] cette Relation en quatre Chapitres feule-
ment.



